
ХАМРОЗИ
Барои пешрафт ва зиндагии шоистаи мардум!

                   № 17 (518), 
  04 майи 

  соли 2023
Ҳизби Халқии Демократии Тоҷикистон  

Нашрияи Кумитаи иҷроияи

дар вилояти Хатлон  

ҲАФТАНОМАИ СИЁСӢ - ИТТИЛООТӢО ХАЛК

2 май Асосгузори сулҳу ваҳдати миллӣ - Пешвои миллат, 
Президенти Ҷумҳурии Тоҷикистон муҳтарам Эмомалӣ 
Раҳмон дар Қасри миллат Президенти Федератсияи 

байналмилалии ассотсиатсияи футбол (ФИФА) Ҷованни Ин-
фантино ва Президенти Конфедератсияи футболи Осиё (АФК) 
Салмон бин Иброҳим Ал-Халифаро, ки бо сафари корӣ ба 
шаҳри Душанбе ташриф оварданд, ба ҳузур пазируфтанд.

МУЛОЌОТ БО ПРЕЗИДЕНТИ ФИФА 
ВА ПРЕЗИДЕНТИ КОНФЕДЕРАТСИЯИ 

Ф У Т Б О Л И  О С И Ё  ( АФ К )

Дар рафти суҳбат ҳолати кунунӣ 
ва дурнамои ҳамкории Тоҷикистон 
бо ин сохторҳои бонуфузи ҷаҳонӣ 
ва минтақавии футбол муҳокима 
гардиданд.

Аз ҷумла мавзӯъҳои мавқеи 
футбол дар ҷомеаи Тоҷикистон 

ва оммавигардонии ин намуди 
машҳури варзиш дар кишвари мо, 
ҳамчунин, тадбирҳои аз ҷониби 
Ҳукумат ва Федератсияи футболи 
Тоҷикистон бо мақсади рушди мин-
баъдаи футбол андешидашаванда 
мавриди гуфтугӯ қарор доштанд.

Аз сатҳ ва муҳтавои ҳамкории 
Федератсияи футболи Тоҷикистон 
бо ФИФА ва Конфедератсияи фут-
боли Осиё изҳори қаноатмандӣ 
карда шуд.  

 Дар идомаи суҳбат ҷонибҳо ба 
масъалаҳои такмили минбаъдаи 

пойгоҳи зерсохтории футбол дар 
Тоҷикистон, дурнамои рушди фут-
боли  кӯдакону наврасон ва бону-
вон, инчунин бозии футбол дар 
толор (футзал) таваҷҷуҳи хосса 
зоҳир карданд.

Пешвои миллат ба  Федерат-
сияи байналмилалии ассотсиат-
сияи футбол ва Конфедератсияи 
футболи Осиё барои мусоидат 
ва дастгирии доимиашон дар 
масъалаҳои рушди футболи 
Тоҷикистон изҳори миннатдорӣ на-
муда, иброз доштанд, ки ҳамкории 
Тоҷикистон бо ин сохторҳои 
ҷаҳонӣ ва минтақавии футбол дар 
оянда низ дар рӯҳияи созандагӣ 
идома хоҳад ёфт.

Қобили зикр аст, ки ҷиҳати 
фароҳам овардани шароити беш-
тар мусоид барои рушду пешраф-
ти футбол дар кишвари мо пай-
васта чораҳои зарурӣ андешида 
мешаванд.

Тайи солҳои соҳибистоқлолии 
давлатӣ дар Тоҷикистон беш аз 7400 
майдону майдончаҳои варзишӣ дар 
минтақаҳои мухталифи кишвар таъ-
миру таҷдид ва бунёд гардидаанд.  
Танҳо дар шаҳри Душанбе тайи 
панҷ соли охир беш аз 300 адад 
майдончаҳои варзишӣ сохта, ба ис-
тифода дода шудаанд ва айни ҳол 
дар пойтахти мо беш аз 470 майдо-
ну майдончаҳои бозии футбол мав-
риди баҳрабардорӣ қарор  доранд.

Айни замон “Барномаи рушди 
футбол дар шаҳри Душанбе барои 
солҳои 2022- 2026» ва “Барномаи 
махсуси Президенти Федератсияи 
футболи Тоҷикистон оид ба руш-
ди футбол дар деҳоти Ҷумҳурии 
Тоҷикистон барои солҳои 2021-
2024" мавриди иҷро қарор доранд. 

www.president.tj



Як ҳафтаи ҳизб №17 04.05.2023«Ҳамрози халқ»2

АЗ ДАСТУРУ СУПОРИШҲОИ 
Р О Ҳ БА Р И   Д А В Л АТ

29 апрели соли равон узви Кумитаи Иҷроияи 
Марказӣ ва вилоятии Ҳизби Халқии Демок-

ратии Тоҷикистон, Раиси вилояти Хатлон Давлаталӣ 
Саид тибқи дастуру супоришҳои Президенти Ҷумҳурии 
Тоҷикистон муҳтарам Эмомалӣ Раҳмон ва нақшаи 
Мақомоти иҷроияи ҳокимияти давлатии вилояти Хат-
лон барои қабул ва муроҷиати шаҳрвандон ба ноҳияи 
Мир Сайид Алии Ҳамадонӣ сафари корӣ анҷом дод.

1-уми  майи соли равон маҷлиси назоратии наз-
ди раиси Кумитаи иҷроияи Ҳизби Халқии Демок-

ратии Тоҷикистон дар вилояти Хатлон бо иштироки 
муовинон, мудирони шуъбаю бахшҳо, ҳайати эҷодии 
нашрияи ҳизбии “Ҳамрози халқ”  ва дигар кормандо-
ни Кумитаи иҷроияи вилоятии ҳизб баргузор гардид.

ЌАБУЛИ САЙЁРИ ШАЊРВАНДОН ДАР 
НОЊИЯИ МИР САЙИД АЛИИ ЊАМАДОНЇ

Қабул ва муроҷиати 
шаҳрвандон дар толори Фи-
лармонияи мардумӣ ба номи 
Одина Ҳошим баргузор гар-
дид, ки дар он 17 нафар 

Нахуст, раиси Кумитаи 
иҷроияи Ҳизби Халқии Демо-
кратии Тоҷикистон дар вилоя-
ти Хатлон Саидзода Ҷамшед 
Ҳамро аз дастуру супоришҳои 
Пешвои миллат, Раиси му-
аззами Ҳизби Халқии Демо-
кратии Тоҷикистон муҳтарам 
Эмомалӣ Раҳмон, ки дар 
мулоқот бо роҳбарон ва фа-
ъолони вилояти Хатлон дар 
ноҳияи Данғара ироа гардид, 
ёдовар шуда, барои  дар амал 
татбиқ намудани дастуру 
супоришҳои Роҳбари давлат 

шаҳрвандони ноҳия муроҷиат 
намуданд. Дар вохӯрӣ бо 
муроҷиаткунандагон роҳбари 
дастгоҳи раиси вилоят, муди-
ри шуъбаи қабул ва муроҷиати 

шаҳрвандони Мақомоти 
иҷроияи ҳокимияти давлатии 
вилоят, қисман роҳбарони 
ташкилоту муассисаҳои 
вилоятӣ ва фаъолони ноҳия 
иштирок доштанд.

Шаҳрвандон доир ба 
масъалаҳои расонидани ку-
маки молиявӣ ба оилаҳои 
ниёзманду серфарзанд, 
ҷудо кардани қитъаи замини 
наздиҳавлигӣ, қитъаи замин 
барои сохтмони мактаб, сохт-
мони бунгоҳи тиббӣ, кашида-
ни хатти оби нӯшокӣ, иваз на-
мудани симчӯбҳои куҳна, тоза 
намудани заҳбуру заҳкашҳо 
ва дигар масъалаҳои рӯзгор 
муроҷиат карданд.

Раиси вилояти Хат-
лон Давлаталӣ Саид баъ-
ди муроҷиати шаҳрвандон 

ба масъулони мақомоти 
иҷроияи ҳокимияти давла-
тии вилоят ва ноҳия ҷиҳати 
татибқи масълаҳои зикршу-
да супоришҳои қатъӣ дод. 
Ҳамзамон, ба фаъолони ноҳия 
дастур дода шуд, ки баҳри 
иҷрои дастуру супоришҳои 
Пешвои миллат  ҷиҳати таъ-
мини амнияти озуқаворӣ та-
моми имкониятҳои мавҷударо 
истифода бурда, ҳар як ваҷаб 
заминро самаранок истифо-
да намуда, барои гирифтани 
се- чор ҳосил ва захира наму-
дани хӯроки дусола чораҳои 
зарурӣ андешанд. Ҷавононро 
ба роҳи рост ва расидан ба 

қадру қимати тинҷию амонии 
ватанамон ҳидоят намоянд. 

Бояд гуфт, ки баъд аз дасту-
ру супоришҳои раиси вилоят 
ба якчанд оилаҳои ниёзманд 
кумаки молиявӣ расонида 
шуд. Ҳамзамон, зикр гардид, 
ки бо дастури раиси вилояти 
Хатлон ба маъюби гурӯҳи якум 
Шарипова Қурбонбӣ, ки таҳти  
нигоҳубини хоҳараш қарор до-
рад, дар манзили зисташон 
тариқи кумаки дастаҷамъӣ 
хонаи    истиқоматӣ      сохта  
мешавад.

Шуъбаи таҳлилию
иттилоотии дастгоҳи

раиси вилояти Хатлон

ба кормандон  супоришҳои 
мушаххас дод.

Дар маҷлис гуфта шуд, 
ки  фаъолияти ташкилотҳои 
ибтидоӣ дар шаҳру ноҳияҳо, 
даъвати баҳорӣ ба хизма-
ти Ватан-Модар, афзоиши 
шумораи сарбози ихтиёрӣ, 
пешгирии шомилшавии ҷа-
вонон ба ҳизбу ҳаракатҳои 
ифротӣ ва истифодаи сама-
раноки замин зери назорати 
ҷиддӣ қарор дода шуда, дар 
ин самт корҳои тарғиботиву 

ташвиқотӣ миёни сокинон 
пурзӯр карда шавад. 

Дар идома Саидзода 
Ҷамшед Ҳамро, аз муовинон, 
мудирони шуъба ва бахшҳо, 
сарпарастони кумитаҳои 
иҷроияи шаҳру ноҳияҳо даъ-
ват ба амал овард, ки  доир ба 
кишту кори баҳорӣ, тарбияи 
ҳарбӣ-ватандӯстии ҷавонони 
синни даъватӣ, пешгирии 
шаҳрвандон аз хурофоту 
бегонапарастӣ, шомилшавӣ 
ба ҳизбу ҳаракатҳои ифротӣ, 
интишори мавод дар сомо-

на, шабакаҳои иҷтимоӣ, тар-
бияи дурусти фарзандон дар 
руҳияи баланди ватандӯстиву 
худогоҳии миллӣ, дастги-
рии эҳтиёҷмандон бо ҷалби 
фаъолони ҲХДТ, ҷалби фа-
ъолону сокинон дар корҳои 
ободониву созандагӣ бахши-
да ба 35- солагии Истиқлоли 

давлатӣ корҳои тарғиботиву 
ташвиқотиро бештар ба роҳ 
монда, дар татбиқи ҳадафҳои 
барномавии  Ҳизби Халқии 
Демократии Тоҷикистон  масъ-
улияти бештар эҳсос намоянд.

Дар фарҷоми маҷлис 

зикр гардид, ки  дастуру 
супоришҳои Кумитаи Иҷроияи 
Марказии Ҳизби Халқии Де-
мократии Тоҷикистонро зери 
назорати қатъӣ гирифта, 
саривақт  иҷроиши онҳо  таъ-
мин карда шавад.  

    “Ҳамрози халқ”

А З  ФА Ъ ОЛ И Я Т И  ТА Ш К И Л О Т Ҳ О И  И БТ И Д О Ӣ 

Ҷ А В О Н О Н  П А Й РА В И  
П Е Ш В О И  М И Л Л АТ 

ҲАМОВОЗИИ  "МАКТА-
БИ МАН"  ДАР ДЕҲОТ 

САҲМИ МАН ДАР ОБО-
ДОНИИ ШАҲРИ АЗИЗАМ 

Х И З М АТ И  ВАТА Н -
М О Д А Р  Н И Ш О Н А И 
Ш У Ҷ О АТ У  Д А Л Е Р Ӣ

Н . Х У С РА В .

Дар  Кумитаи иҷроияи ҲХДТ  дар 
ноҳияи Носири Хусрав  бо иштироки аъ-
зои ТҶҶ “Созандагони Ватан” -и ноҳия 
оид ба иҷрои дастуру супоришҳои Пеш-
вои миллат муҳтарам Эмомалӣ Раҳмон, 
ки  зимни мулоқот бо роҳбарон ва фаъ-
олони вилояти Хатлон дар ноҳияи 
Данғара ироа гардид, суҳбату вохӯрии 
фаҳмондадиҳӣ баргузор шуд.   

Зимни суҳбат  раиси Кумитаи 
иҷроияи Ҳизби Халқии Демократии 
Тоҷикистон дар ноҳия Шаҳло Саидму-

Д Ӯ С Т Ӣ .

Дар доираи амалиёти муштара-
ки "Мактаби ман!" дар муассисаи 
таҳсилоти миёнаи умумии 9-и Ҷамоати 
деҳоти Ҷиликӯли ноҳияи Дӯстӣ вохӯрӣ 
бо хатмкунандагони солҳои 1982-1985 
баргузор гардид. 

Мақсад аз баргузории ин ҷамъомад 
ҷалби хатмкардагони муассиса ва шах-
сони саховатпеша ба корҳои ободо-
нию созандагӣ ва дастгирии муассисаи 
таълимӣ арзёбӣ мегардад.

Зимни  суҳбат  Ҳамидзода 
Абдулҳафиз, раиси Кумитаи иҷроияи 

К Ӯ Л О Б .

Инсон дар рӯи замин сарчашмаи ҳамаи 
ободиҳо, озодиҳо ва пешравию комёбиҳои 
ҳаёт аст. Ҳама мавҷудоти олам тавассути 
меҳнати фидокоронаи инсон арзи ҳастӣ 
доранд. Инсоният бо шарофати фаҳму 
дарки хирадмандона муҳити зисти худро 
тозаву озода нигоҳ медорад.

Бо ин мақсад бо ташаббуси Куми-
таи иҷроияи ҲХДТ дар шаҳри Кӯлоб ва 

Ш А Ҳ Р И Т У С .

Бо иштироки муовини раиси ноҳияи 
Шаҳритус Мақсудаи Нарзулло,  раиси 
Кумитаи иҷроияи Ҳизби Халқии Демо-
кратии Тоҷикистон дар ноҳияи Шаҳритус 
Шарофзода Ҳомидҷон ва дигар шахсони 
масъул  дар муассисаи таҳсилоти миё-
наи умумии №12-и Ҷамоати деҳоти ба 
номи Ҷӯра Назаров бо фаъолону соки-
нон мулоқот баргузор гардид. 

Нахуст, раиси Кумитаи иҷроияи ҲХДТ 
дар ноҳия моҳияти “Роҳнамо барои ҷалби 
сарбози ихтиёрӣ”-ро ба ҳамагон шарҳу 

родова  иброз дошт, 
ки  ҷавонон пайра-
вони асили Пеш-
вои миллат буда, 
давомдиҳандагони 
кору пайкори гу-
заштагони милла-
ти тоҷик ҳастанд. 
Ҷавонон бояд баҳри 
ободиву сарсабзии 
меҳан  талош вар-
занд ва бо анҷоми 
корҳои созанда дар 
рушду пешрафти 
Тоҷикистони азиз 

саҳмгузор бошанд.  
Дар идома, чанде аз аъзои ТҶҶ 

“Созандагони Ватан” бо ҷонибдорӣ 
аз сиёсати созандаи Раиси муазза-
ми ҲХДТ муҳтарам Эмомалӣ Раҳмон  
ёдоварӣ намуданд, ки сиёсати 
ҷавонпарваронаи Пешвои миллат 
моро ба саодат мерасонад. Ҷавобан 
ба ғамхориҳои Роҳбари давлат 
ҷиҳати фароҳам гардидани шароити 
созгор ва имкониятҳои муосир барои 
насли ҷавони кишвар  моро мебояд, 
ки баҳри ободии Ватани азизамон 
саъю кӯшиши бештар намоем. 

ҲХДТ дар ноҳия  вобаста ба тар-
бияи ватандӯстии ҷавонон, ҷалби 
ҷавонписарон ба сафи Қувваҳои 
Мусаллаҳи Ҷумҳурии Тоҷикистон, 
саҳмгузорӣ дар корҳои ободониву 
созандагӣ, дастгирии қишри ниёзман-
ди ҷомеа ибрози андеша намуда, иш-
тирокдоронро барои татбиқи ҳадафҳои 
созандаи ҲХДТ раҳнамоӣ намуд. 

Дар идома  дастпарварони муасси-
саи мазкур аз ҳолати имрӯзаи бинои 
муассисаи таълимӣ  дидан карда, наз-
ди худ мақсад гузоштанд, ки дар таъ-
мири синфхонаҳо ва қисми берунии 
бинои муассисаи  таълимӣ саҳмгузорӣ 
намоянд.

Мақомоти иҷроияи ҳокимияти давлатии 
шаҳри Кӯлоб Аксияи ҳизбӣ  таҳти ун-
вони “Саҳми ман дар ободонии шаҳри 
азизам” баргузор гардид. 

Зимни баргузории Аксияи ҳизбӣ бо 
ҷалби аъзои ташкилотҳои ибтидоии 
ҳизбӣ атрофи ташкилоту муассисаҳо ва 
кӯчаву хиёбонҳои маркази шаҳр тозаву 
озода карда шуд. Тавре ташаббускорони 
ин чорабинӣ изҳор доштанд, дар оянда 
низ чунин корҳои ободониву созандагӣ 
бахшида ба истиқболи 35-солагии 
Истиқлоли давлатӣ идома хоҳад ёфт.

тавзеҳ дода, иброз 
дошт, ки хизмати Ватан-
Модар шарафи бузург 
ва нишонаи шуҷоату 
далерӣ буда, ҳар як 
ҷавонмард бояд  қарзи 
фарзандии хешро дар 
назди халқу Ватан сар-
баландона адо намояд.  

Дар идома муови-
ни раиси ноҳия ва ди-
гар шахсони масъул 
вобаста ба масъалаи 
мазкур андешаҳои 
хешро изҳор дошта, 

аз ҳамагон даъват ба амал оварданд, 
ки ҷиҳати ҷалби ҷавонписарон ба хиз-
мати ҳарбӣ ҳисси баланди миллӣ нишон 
дода, дар ҳифзи марзу буми меҳани хеш 
саҳмгузор бошем. 

Сипас, бо дастгирии иштирокдо-
рон, аз ҷумла падару модарон  рӯйхати 
ҷавонони даъватшаванда  таҳия гар-
дида, баъди қурапартоии шаффофо-
на 20 нафар ҷавонони синни даъвати 
ҳарбӣ, ки дар муҳоҷирати меҳнатӣ дар 
Федератсияи Русия қарор доштанд, ба 
Ватан даъват шуда,  ба хизмати Ватан- 
Модар  сафарбар гардиданд.

Имрӯзҳо пешрафт ва рушди дилхоҳ 
соҳаро бе иштироки занону бону-

вон тасаввур кардан ғайриимкон аст. Бо 
дастгирии бевоситаи Асосгузори сулҳу 
ваҳдати миллӣ-Пешвои миллат, Президен-
ти Ҷумҳурии Тоҷикистон муҳтарам Эмомалӣ 
Раҳмон занону духтарон дар ҷомеа мақоми 
хосса пайдо карда, дар тамоми соҳаҳои мух-
талифи мамлакат кору фаъолият доранд.

ХУРОСОН: НАЌШИ З А НОН 
ДА Р  Р УШДИ  Љ ОМ Е А

Чун дар дигар шаҳру навоҳии ви-
лоят имрӯз  саҳми  занону духатарони 
ноҳияи Хуросон  дар ҳама ташкило-
ту муассисаҳои давлатӣ ва соҳаҳои 
хоҷагии халқ назаррас арзёбӣ мегар-
дад. Саъбагул Бобоева, сармутахас-
сиси шуъбаи кор бо занон ва оилаи 
мақомоти иҷроияи  ҳокимияти давла-
тии ноҳияи Хуросон, иброз медорад, 
ки  шуъбаи мазкур фаъолияти худро 
дар асоси санадҳои меъёрию ҳуқуқӣ 
ва Қонунҳои Ҷумҳурии Тоҷикистон, ин-
чунин Фармони Президенти Ҷумҳурии 
Тоҷикистон муҳтарам Эмомалӣ Раҳмон 
“Дар бораи  баланд бардоштани мақоми 
зан дар ҷомеа», барномаҳои давлатии 
марбут ба масъалаҳои таҳкими нақш ва 
манзалати занон дар ҳаёти ҷамъиятӣ, 
инчунин ба шуғл фаро гирифтани за-
нон ва беҳтар намудани сатҳи маъри-
фати ҳуқуқии онҳо ба роҳ монда, ҷиҳати 
иҷрои дастурҳо дар ин самт пайваста 
аз ҷониби масуълин тадбирҳои судманд 
андешида мешавад. 

– Боиси ифтихор ва сарфарозист, ки 
имрӯзҳо занони ноҳия дар баробари мар-
дон баҳри обод намудани як гӯшаи диёри 
маҳбубамон пайваста талош меварзанд.

Имрӯзҳо ба хотири боло бурдани 
маърифати оиладорӣ, баланд бардош-
тани сатҳи тарбия дар муҳити хонавода, 
мактаб ва ҷомеа, ҷалби занону духта-
рони хонашин ба курсҳои кӯтоҳмуддати 

С а ъ б а г у л   Б о б о е в а Маҳбуба Сафаралиева

ҳунаромӯзӣ, пешгирӣ намудани 
ҷудошавии оилаҳои ҷавон, дар ҷамоатҳои 
шаҳраку деҳот аз ҷониби масъулин 
гурӯҳҳои корӣ ташкил карда шуда, корҳои 
фаҳмондадиҳӣ идома дорад.

Бинобар гуфтаи масъулини  бахши 
занон ва оилаи ноҳия нишондиҳандаҳо 
оид ба ҳузури занон дар вазифаҳои 
роҳбарӣ назаррас буда, дар ин давра 
теъдоди кадрҳои роҳбарикунанда аз 
ҳисоби занон ва духтарони болаёқат рӯ 
ба афзоиш ниҳодааст.

Мавриди зикр аст, ки яке аз 
нишондиҳандаҳои татбиқи ҳадафҳои си-
ёсати самараноки гендерӣ дар кишвар, 
ин таъмини сатҳи зарурии намояндагии 
занон дар соҳаи хизмати давлатӣ ва 
сатҳи роҳбарӣ мебошад.

Бо мақсади дар амал татбиқ намуда-
ни дастури Роҳбарияти Олии мамлакат 
муҳтарам Эмомалӣ Раҳмон доир ба ба-

ланд бардоштани мақоми зан дар ҷомеа 
имрӯзҳо дар зинаҳои роҳбарӣ 1 нафар 
зан муовини раиси ноҳия, 3 нафар му-
дирони шуъбаю бахшҳои дастгоҳи раис, 
1 нафар котиб ва 5 нафари дигар му-
овинони раисони ҷамоатҳои шаҳраку 
деҳот фаъолият доранд.

Дар ҳоли ҳозир шумораи умумии за-
нону духтарон дар ҳудуди ноҳия  650 
ҳазору 17 нафарро ташкил медиҳад, аз 
ҷумла, имрӯз  саҳми занон дар рушди 
соҳаҳои илму маориф ва тандурустии 
ноҳия назаррас аст. Дар соҳаи маориф 
бошад 877 нафар ба ҳайси омӯзгор 
фаъолият доранд, ки аз ин шумора  69 
нафар  роҳбари муассисаҳои таълимӣ 
мебошанд. Дар соҳаи тандурустӣ бо-
шад аз 823 нафар кормандону мута-
хассисон  569 нафари онҳо бонувон, 
аз ҷумла, 33 нафари онҳо вазифаҳои  

роҳбариро ба уҳда доранд.
Бинобар иттилои Маҳбуба Сафара-

лиева, сармутахассиси шуъбаи Агентии 
меҳнат ва шуғли аҳолии ноҳия, давоми 
се моҳи соли ҷорӣ дар шуъбаи Агентии 
меҳнат ва шуғли аҳолии ноҳия 114 на-
фар шаҳрвандони бекор ба қайд гириф-
та шуданд, ки аз ин шумора 61 нафара-
шон занон мебошанд. 

Дар ин давра барои ба кор таъмин 
намудани 83 нафар шаҳрвандони бекор 
мусоидат карда шуд, ки аз инҳо 43 нафа-
рашон занон мебошанд. Яке аз самтҳои 
асосӣ ин паст кардани сатҳи камбизоа-
тии аҳолӣ буда, бо ин мақсад ташкил на-
мудани "Ярмаркаҳои ҷойҳои кори холӣ ва 
вазифаҳои озод" хеле ба маврид аст.

Давоми се моҳи соли ҷорӣ дар ви-
лояти Хатлон 3 маротиба «Ярмаркаҳои 
ҷойҳои кори холӣ ва вазифаҳои озод» 
гузаронида шудааст. Дар ярмаркаҳои 
гузаронидашуда 183 адад вакансияҳои 
ҷойҳои кори холӣ ва вазифаҳои озод 
аз тарафи 9 ташкилоту муассисаҳо 
пешкаши шахсони корҷӯй гардонида 
шуд. Тавассути ярмакаҳои мазкур  16 
нафар шаҳрвандони бекор бо ҷойҳои 
кори доимӣ ва мавсимӣ таъмин карда 
шудаанд, ки 7 нафари онҳоро занон 
ташкил медиҳад.

Аҳлиддини МУБОРАКШОҲ,
“Ҳамрози халқ”

ПАНДИ 
Р Ў З

Пирамарде аз хонаи пиронсолон нома навишта равон 
мекунад аз баранда хоҳиш мекунад дар маросиме онро би-
хонад шояд фарзандҳоям дар онҷо ҳузур дошта бошанду аз 
ҳоли зори ман хабардор шаванд.

Салом писарам хуб ҳастӣ, аҳволат хуб аст, чаро маро 
хабар намегирӣ? Синнам ба 70 даромадааст дар инҷо бу-
данам 7-сол, 10 моҳ ва 24 рӯз гузаштааст, шуморо надидам.

Ҷон фарзандонам дар ин хонаи пиронсолон ҳама шаро-
ит муҳайëст, лек меҳри фарзанд намерасад. 

Вақте ту таваллуд шудӣ аз хурсандӣ ба тамоми маҳалла ош 
дода будам аз писардор шуданам хурсандиам ҳадду канор на-
дошт. Туро ба китфонам шинонда бардошта мегаштам аз ҳеҷ чиз 
кам накардам шуморо, барои шумо шабу рӯз дар саҳро заҳмат ме-
кашидам ҷон писарам маро бубахш, агар туро ранҷонда бошам. 

Духтарам хуб ҳастӣ ҷони падар мегуфтанд духтар ба 
падар меҳрубонтар аст ҷон духтарам ба ту чӣ шудааст, ки 
ақаллан ту ба хабаргирии ман намеоӣ. Аз кӯдакиат ширина-
ки ман будӣ чизе мехостӣ бароят меовардам. Вақте  бемор 

мешудӣ тамоми корамро партофта дар назди ту менишастам 
оё дар ëдат ҳаст??? Духтарам вақте ту сахт бемор шудӣ як 
гурдаамро ба ту додам то ту саломат бимонӣ. 

Ҷояш мешавад шабу рӯз хоб намекунам аз алами зиëд ашк 
мерезам гуноҳам чӣ буд, ки маро ба хонаи пиронсолон овардаед. 

Ҳар рӯз бароятон дуо мекунам он чизе,ки бар ман кар-
дед аз фарзандатон нагардад ва аз Аллоҳ хоҳиш мекунам, 
ки моро рӯзи қиëмат рӯ ба рӯ насозад, намехоҳам барои 
гуноҳе дар ҳаққи ман кардаед, ҷазо бигиред.

Аз Аллоҳ бахшиши гуноҳонатонро мехоҳам. Аз кӯдакӣ 
ятим калон шудаам, меҳри падару модарро надидам ва 
дар пиронсолӣ бошад, меҳри фарзандро. Худоë маро аз 
ин ғам раҳо кун дар ин дунë қадрам ҳам намондааст.

Чӣ орзуҳое доштам афсӯс ин орзуҳоро бо худам ба гӯр 
мебарам...

Хулоса: ҳар як фарзанд дасти асои падару модар ва 
нури дидаи онҳо бошанду дар вақташ аз ҳоли волидайна-
шон хабар бигиранд. 

Аз саҳифаи фейсбукии “Дӯстон”

Эзоҳ: Маълумот мутобиқ ба маркази вилояти Хатлон - шаҳри Бохтар манзур шудааст. Фарқият дар ҷанубу ғарби вилоят (водиҳои 
Айвоҷ) 7-12 ва дар ҷанубу шарқи он (водиҳои Муъминобод) 10-14 дараҷа нисбат ба иттилои мазкурро ташкил медиҳад. 

Вазъи ҳаво дар вилояти Хатлон барои ҳафт рӯз

Дурустии миёнаи 
пешгӯиҳои ҳаво
80-85% аст.

Сарчашма:
www.gismeteo.ru

Гарчанде, ки чароғакҳои ин 
гардишгоҳ барои ҳаракати нақлиёт 
60 сония ва барои ҳаракати пи-
ёдагардон аз пиёдароҳа 30 со-
ния вақт нишон медиҳад, аммо 
боз ҳам иддае аз ронандагон 
дар ҳолати сурх будани чароғак 
бо суръати баланд  ҳаракат на-
муда, барои пиёдагардон хатар 
эҷод мекунанд. Сокинон риоя на-
кардани қоидаҳои ҳаракат дар 
ин гардишгоҳро ба надонистани 
қоидаҳои ҳаракат дар роҳ ва худ-
сарии ронандагон рабт медиҳанд. 

Албатта, бештари ронанда-
гон қоидаҳои ҳаракат дар роҳро 
риоя мекунанд, вале баъзе 
қоидавайронкуниҳо аз ҷониби 
бархе аз ҷавонон ва фарзандо-
ни сарватмандон боиси рух до-
дани садамаҳои нақлиётӣ дар 
гардишгоҳҳо мегарданд,- мегӯяд 
Судобаи Насимҷон, донишҷӯи 
курси дуюми Донишгоҳи давлатии 
Бохтар ба номи  Носири Хусрав.

Ба гуфтаи Судоба барои 
пешгирӣ аз қоидавайронкунӣ 
дар роҳҳои нақлиётӣ лоақал дар 
роҳҳои марказии шаҳри Бохтар хуб 

Риоя накардани қоидаи ҳаракати 
роҳ дар чорроҳаи маркази 

вилояти Хатлон, шаҳри Бохтар аз 
мавзӯъҳои мубрамест, ки доим мав-
риди баҳсу мунозираи ронандагон ва 
пиёдагардон қарор мегирад. Ин дар 
ҳолест, ки дар ин гардишгоҳи чорроҳаи 
маркази шаҳр чароғакҳои роҳнамо ба 
таври шабонарӯзӣ фаъоланд.

Б Е Н И З О М Ӣ  Д А Р  ГА РД И Ш Г О Ҳ ,  Ё 
Ч А Р О  Б АЪ З Е  Р О Н А Н Д А Г О Н У  П И Ё Д А ГА РД О Н 
Ч А Р О ҒА К Ҳ О И  Р О Ҳ Н А М О Р О  Н А М Е Б И Н А Н Д ?

мешуд камераҳои назоратӣ насб 
карда шаванд. Зеро ин тасмим 
бештари ронандагони саркаш-
ро водор менамояд, ки қоидаҳои 
ҳаракат дар роҳро риоя намоянд. 
Ҳамзамон, бо фаъол гардидани 
камераҳои назоратӣ аз ҳисоби 
ҷаримаи қоидавайронкунандагон 
ба буҷети давлат маблағи чашм-
рас ворид мегардад, ки аз ин 
ҳисоб метавон роҳҳои таъмирта-
лабро азнавсозӣ кард. 

Зимни мушоҳидаи чандрӯзаи 
мо дар гардишгоҳи марказии 
шаҳри Бохтар ба назар расид, ки 
баъзан пиёдагардон ҳам бидуни 
таваҷҷуҳ ба чароғаки роҳнамо  
роҳи мошингардро убур менамо-
янд. Ба гуфтаи сокини ин шаҳр 
Ҷамолиддин Абдуллоев баъ-
зе сокинон саргарми истифодаи 
телефонҳои мобилӣ дар сурати 
сурх будани чароғаки пешорӯи худ 
ба роҳи мошингард баромада,  ба 
ҳаёти хеш хатар эҷод мекунанд.

Мушкили дигар дар ин 
гардишгоҳ ба хусус, роҳи шафа-
ти меҳмонхонаи “Рамз” ин масо-
фаи хати пиёдагардон мебошад, 

ки паҳнои он зиёда аз 20 метрро 
ташкил медиҳад. Аммо дар муд-
дати 30 сонияи вақти нишондо-
ди чароғаки сабз пиронсолону 
кӯдакон ин масофаи  роҳро убур 
карда наметавонанд. 

Ба гуфтаи як тан аз пиронсоли 
шаҳри Бохтар, ки аз ифшои но-
маш худдорӣ кард, бояд муҳлати 
гузаштани роҳгузарон аз ин 
пиёдароҳа бо дарназардошти таво-
ну имкониятҳои роҳгардии пирон-
солону наврасон муқаррар карда 
шавад, ки дар 30 сония ин роҳи мо-
шингардро гузашта наметавонанд. 
Хуб мешуд вақти фурӯзон будани 
чароғаки сабзи ин пиёдароҳаро 
10 сония илова мекарданд, зеро 
дар чунин гузаргоҳҳои роҳҳои мо-
шингарди дигар шаҳрро чароғаки 
сабз аз 40 то 60 сония фурӯзон 
мешавад. Ба хусус, дар ин нуқтаи 
чорроҳаи калони мошингард, ки 
рӯзе садҳо нафар кӯдакону на-
врасон ва солмандоне, ки мушки-
ли роҳгардӣ доранд, равуо дошта, 
ҳамарӯза ба мушкилиҳои гузаштан 
аз роҳи мошингард дучор меоянд.

Мавриди зикр аст, ки гардишгоҳи 

бузурги назди меҳмонхонаи 
“Рамз”-и шаҳри Бохтар, ки чаҳор 
самти асосии шаҳрро ба ҳам мепай-
вандад, аз нуқтаҳои серҳаракати 
нақлиёт дар маркази вилоят ба 
ҳисоб меравад ва бунёди роҳи 
зеризаминӣ дар ин мавзеъ тақозои 
замон аст,- мегӯянд ронандагону 
пиёдагардон. Зеро мавҷуд будани 
роҳи зеризаминӣ имкон медиҳад, ки 
ҳаракати нақлиёт дар ин чорроҳаи 
мошингард ба танзим даромада, 
ҳамзамон, роҳгузарон бо истифода 
аз роҳи зеризаминӣ назди чароғаки 
роҳнамо интизорӣ намекашанд.

Дарвоқеъ ҳам, сохтмони роҳи 
зеризаминӣ дар ин гардишгоҳи бу-
зург аз як ҷониб бехатарии ҳаракат 
дар роҳ ва сарфи вақти ронанда-
гону пиёдагардонро таъмин намо-
яд, аз ҷониби  дигар, бо бунёди 
нуқтаҳои гуногуни хизматрасонӣ 
дар роҳи зеризаминӣ даҳҳо нафар 
сокинон бо шуғлҳои даромадовар 
фаро гирифта мешаванд. 

Адиба НУРХОНОВА,
коромӯзи “Ҳамрози халқ”

Мутаассифона, дар шабу рӯзи пай-
вастани ҷавонони ватандӯст ба сафи 
Артиши миллӣ навори баҳсбарангези 
сарбозозорӣ тариқи интернет паҳн кар-
да шуд, ки мавриди муҳокимаи истифо-
дабарандагони шабакаҳои иҷтимоӣ гар-
дид. Баъди як рӯз санаи 25-уми апрели 
соли ҷорӣ Маркази матбуотии Прокура-
тураи генералии Ҷумҳурии Тоҷикистон 
иттилоъ дод, ки оид ба навори мазкур 
прокуратураи ҳарбӣ дар якҷоягӣ бо 
дигар мақомоти марбута санҷиш гуза-
ронида, нисбат ба гумонбаршудаҳо, ки 
қоидаҳои оинномавии муносибатҳои 
байниҳамдигарии хизматчиёни ҳарбӣ 
муайянгардидаро вайрон намудаанд, 
парвандаи ҷиноятӣ оғоз намуд. 

Албатта, маҳз дар шабу рӯзи даъва-
ти ҷавонон ба хизмати ҳарбӣ паҳн наму-
дани наворҳои тибқи санҷиши мақомот 
чанд моҳ пеш рухдода мавзӯи баҳси ди-
гар аст ва имрӯзҳо шаҳрвандони худогоҳу 
меҳандӯст ҷиҳати пешгирӣ аз эҷоди аф-
кори тарсу ноумедӣ дар зеҳни ҷомеа, нис-
бат ба амалҳои зишти баъзе хизматчиёни 

ВАТАНДЎСТЇ БА РАФТОР 
АСТ САРБОЗИ ВАТАНРО.. .

Аз оғози маъракаи муҳими 
сиёсии даъвати навбатии 

ҷавонписарон ба сафи Қувваҳои 
Мусаллаҳи Ҷумҳурии Тоҷикистон як 
моҳи расо сипарӣ гардида, дар ин 
муддат дар вилояти Хатлон баъзе 
ноҳияҳо, аз ҷумла Вахш, Фархор ва 
Данғара нақшаи даъвати ҳарбиро 
иҷро намудаанд, ки ин аз сатҳи 
дуруст ба роҳ мондани корҳои 
таблиғотиву ташвиқотӣ ҷиҳати 
ҷалби ҷавонони синни даъват ба 
хизмати ҳарбӣ арзёбӣ мегардад.

номуси кишварамон ба ҳисоб мера-
вад, боист, ки дар рафти ин маъракаи 
муҳими сиёсӣ ҳамагон саҳмгузор бо-
шем. Нагузорем, ки иддае аз фурсат-
талабон аз ҷараёни маъракаи даъва-
ти ҷавонон ба хизмати ҳарбӣ ҳангома 
барпо намуда, ному обрӯи миллату 
давлати моро доғдор намоянд.

Дарвоқеъ, солҳои охир сафи ихтиёри-
ён ба хизмати ҳарбӣ аз ҳисоби ҷавонони 
далери Ватан афзуда истода, насли ме-
росбари миллати ғаюру тамаддунофар 
бо азми дилу амри Сарфармондеҳи 
Олии Қувваҳои Мусаллаҳи Ҷумҳурии 
Тоҷикистон сари вақт ба комиссариатҳои 
ҳарбӣ ҳозир шуда, баъди ташхису муои-
наи тиббӣ ба сафи ҳомиёни Ватан пайва-
ста истодаанд. Ин иқдоми ватандӯстонаи 
ҳомиёни Тоҷикистони соҳибистиқлол 
аз сатҳи таълиму тарбия дар оила 
ва муассисаҳои таълимие шаҳодат 
медиҳад, ки дар замири ҷавонони шуҷоъ 
меҳру муҳаббати бузург ба халқу Ватан 
ва арҷгузорӣ ба муқаддасоти миллату 
ватандориро парвардаанд.

Аз мушоҳидаҳо бармеояд, ки ново-
баста ба  таъмини шароити мусоиди хиз-
мат дар қисмҳои ҳарбӣ, пойдории фазои 
сулҳу суботи Тоҷикистон ва дастгириву 
ғамхориҳои пайвастаи давлату ҳукумати 
ҷумҳурӣ нисбат ба Артиши миллӣ ҳоло 
ҳам иддае аз ҷавонон ва хонаводаҳои 

онҳо ҷиҳати сари вақт ба комиссияи даъ-
вати ҳарбӣ ҳозир шудани фарзандонашон 
беэътиноӣ зоҳир менамоянд. Аз ин ва ди-
гар сабабҳо,  иҷрои саривақтии нақшаи 
даъвати ҷавонон ба хизмати ҳарбӣ дар 
шаҳру ноҳияҳо ва вилоят ба дарозо ме-
кашад, ки ин шоистаи иззату эътибори 
халқи тамаддунофаре нест, ки ниёгони 
ғаюру таҳамтанашон барои аҳли башар 
Шоҳномаи беназиру достонҳои мондаго-
ри ватандӯстиро мерос гузоштаанд.

Бинобар ин, ҷавобан ба иқдомҳои 
муҳими Пешвои муаззами миллат 
муҳтарам Эмомалӣ Раҳмон ҷиҳати 
таҳкими иқтидори мудофиавии неруҳои 
мусаллаҳи кишвар, бунёди заминаҳои 
хуби моддиву таълимӣ дар ҷузъу том ва 
таъмини ҳамаҷонибаи шароити хизмати-
ву майишӣ дар қисмҳои ҳарбӣ, ҳар яки 
мо ҷалби таваҷҷуҳи ҷавонписаронро ба 
хизмати ҳарбӣ масъулияти шаҳрвандии 
худ дониста, дар рафти маъракаи даъва-
ти ҷавонон ба хизмати ҳарбӣ саҳмгузор 
бошем. Зеро тақозои замони муосир аст, 
ки дар баробари равандҳои ҷаҳонишавӣ 
ва муборизаҳои геополитикӣ кишварҳои 
дар ҳоли рушд, илова ба таҳкими 
пояҳои давлатдорӣ ҳамзамон, ҷомеаи 
ватандӯсту худогоҳ ва арҷгузор ба 
арзишҳои муқаддаси миллату ватандорӣ 
тарбия намоем. То ин ки сулҳу ваҳдати мо 
пояндаву мардум дар пайравӣ аз сиёсати 
пешгирифтаи давлат муттаҳид буда, дар 
татбиқи ҳадафҳои муҳими стратегӣ аз як 
гиребон сар бароранд.  

Дар ин росто хуб мешуд, ки дар ра-
дифи тақвият бахшидани чорабиниҳои 
маърифатӣ - фаҳмондадиҳӣ миё-
ни хизматчиёни ҳарбӣ, ҳамзамон, 
роҳбарияти Вазорати мудофиа бо нас-
би камераҳои назорати  дохилӣ дар 
хобгоҳу ҳуҷраҳои аскарону хизмат-
чиёни ҳарбӣ тартибу интизомро дар 
қисмҳои ҳарбӣ тақвият бахшанд.   

Мавриди зикр аст, ки барои 
ҳавасмандкунии насли ҷавон ба хизмати 
ҳарбӣ пеш аз ҳама, бояд тафаккури но-
солими баъзе нафаронро оид ба муҳиту 
шароитҳои хизмат дар сафи Артиши 
миллӣ  тағйир дод. Вобаста ба ин месазад 
зимни омода намудани матлабу гузоришҳо 

дар ин мавзӯъ ба ҷавонписароне, минба-
ри гуфтугӯ фароҳам овард, ки хизмат дар 
сафи Қувваҳои Мусаллаҳи кишварро сар-
баландона адо намуда, имрӯз дар арсаҳои 
гуногуни ҷамъиятӣ кору фаъолият до-
ранд. Илова бар ин, дар шароити кунунӣ, 
ки фазои бемаҳдуди идеологияи беруна 
ба афкору андешаи одамон таъсиргузор 
аст, зарурат дорад, ки мавзӯи ватандӯстӣ 
ва ҷалби таваҷҷуҳи насли ояндаи мамла-
кат ба хизмати Ватан-Модар аз мавзӯъҳои 
ҳамешагии воситаҳои ахбори омма бошад.

Тавре, ки муовини якуми Раиси 
Ҳизби Халқии Демократии Тоҷикистон 
Азизӣ Абдуҷаббор Абдуқаҳҳор зимни 
як мусоҳиба бо хабарнигор гуфта буд: 
“Ватандӯстӣ маъниву мазмуни баланд 
дорад ва мухтасар он муҳаббати шахс ва 
ҳар шаҳрвандро нисбат ба Ватан ифода 
менамояд. Шарҳу тавзеҳи он мавзуи хеле 
калон ва фаротар аз як мусоҳиба ва аз як 
китоб аст.  Он падидаест, ки инъикоску-
нандаи хусусияти руҳиву равонии шахс, 
дараҷаи шинохти мақом ва нақши таъри-
хиву сиёсии миллат, шинохти ҷойгоҳи худ 
дар тамаддуни ҷаҳонӣ ва ташаккули иф-
тихору ғурури созандаи миллӣ мебошад”.

Аз ин лиҳоз, мурури дар сатҳи ло-
зима ба роҳ мондани кори тарбияи 
ватандӯстии насли ояндаи ҷомеа ва дар-
ки моҳияти сафарбаркунии бечунучарои 
ҷавонписарон ба хизмати ҳарбӣ, ҷомеа 
атрофи як андешаи воҳид ба ҳам мео-
янд, ки ҳимояи Ватан қарзи муқаддаси 
ҷавонмардон ба ҳисоб рафта, тарбияву 
омодасозии наврасону ҷавонон ба хиз-
мати ҳарбӣ аз вазифаҳои ҷонии оила, 
ҷомеа ва сохторҳои марбута мебошад. 

Маврид ба ёдоварист, ки дар банди 
панҷуми моддаи 35 -и Қонуни Ҷумҳурии 
Тоҷикистон “Дар бораи уҳдадории уму-
мии ҳарбӣ ва хизмати ҳарбӣ”  омада-
аст: “Дар сурати саркашӣ кардани даъ-
ватшаванда аз гирифтани даъватнома 
ва ё бе сабабҳои узрнок ҳозир нашу-
дани даъватшаванда дар муҳлати му-
айяннамудаи даъватнома, даъватша-
ванда тибқи талаботи қонунгузории 
Ҷумҳурии Тоҷикистон ба ҷавобгарӣ 
кашида мешавад”. Аз ин рӯ, дар сура-
ти тибқи даъватнома ба комиссариати 
ҳарбӣ ҳозир нашудани даъватшаван-
да, қонунгузорӣ ҳуқуқи иҷборан ба ко-
миссариати ҳарбӣ овардани ҷавонони 
саркашро муқаррар кардааст.

Умуман, бо ин васила сафарбар-
кунии ҷавонони аз хизмати ҳарбӣ 
канораҷӯ, аз чанд лиҳоз ба манфиати 
онҳост, ки нахуст, ба ҷойи ба ҷавобгарӣ 
кашидан афродеро ба иҷрои вазифаи 
муқаддасе водор мекунанд, ки бо гу-
зашти вақт аз хизмати Ватан-Модар иф-
тихор хоҳад кард. Чанде пеш зимни як 
суҳбат дар дохили нақлиёти мусофир-
бар аскарбачае, ки ба рухсатӣ назди 
пайвандонаш бармегашт, чунин иброз 
дошт: “ Шахсан бо хоҳиши худам ба хиз-
мати ҳарбӣ нарафта будам, аммо баъ-
ди ду моҳи  хизмат дар яке аз қисмҳои 
ҳарбӣ итминон ҳосил намудам, ки он 
ҳама овозаву ҳангомаҳо оид ба муҳити 
қисмҳои ҳарбӣ, ба хотири коҳиш додани 
таваҷҷуҳи ҷавонон ба хизмати Ватан-
Модар будааст. Албатта, хизмати ҳарбӣ 
мисли хонаи модар нест, ки ба қавле 
“сари худу мулки Худо” зиндагӣ кунем, 
аммо ҳар ҷавонмарди баору номус бояд 
ин мактаби мардонагиро таҷриба намо-
яд. Ба ростӣ, имрӯз, ки бо сару либоси 
низомӣ ба деҳаи зодгоҳам рафта исто-
даам, маро як эҳсоси бузурге фаро ги-
рифтааст ва кош ба ҳар як ҷавонписари 
Ватани мо ин  ифтихору фараҳмандӣ аз 
ҳомии Ватан будан насиб гардад”.

Ҷамолиддин УСМОНИЁН,
“Ҳамрози халқ”

ҳарбӣ вокуниш нишон дода истодаанд. 
Аммо хуб мешуд дар ҷараёни маъра-
каи даъвати ҳарбӣ масъулони дастгоҳи 
идеологӣ бо пахши навору гузоришҳои 
хушбинона аз муҳити қисмҳои ҳарбӣ, раф-
ти машқу тамринҳои сарбозону низомиён 
ва дигар маводҳои ифодагари далери-
ву шуҷоатмандии ҳомиёни Ватан, иқдом 
мегирифтанд. Зеро дар радифи таваҷҷуҳ 
ба тарбияи ватандӯстӣ, ҳамзамон, 
насли ҷавон ба иттилооту ангезаҳои 
ҳавасмандкунӣ зарурат доранд. Албат-
та, дар ин самт тавассути шабакаҳои 
телевизионӣ якчанд барномаҳо пешка-
ши тамошобинон мегардад, валекин, дар 
фазои маҷозӣ ва фаъолияти ташаббус-
корони ҷомеаи шаҳрвандӣ дар ин самт 
камфаъолӣ ба назар мерасад.

Аз ҷониби  дигар, на фақат ҷавонони 
синни хизмати ҳарбӣ, балки волидони 
онҳо ва умуман қишри аъзами ҷомеаро 
мебояд, ки дар мавриди даъвати ҳарбӣ 
ҳисси баланди масъулиятшиносӣ ни-
шон диҳанд. Зеро ҳимояи Ватан, пойдо-
рии сулҳу осоиштагӣ, таҳкими рукнҳои 
давлатдорӣ  пеш аз ҳама, аз иқтидори 
мудофиавӣ ва таҳкими Қувваҳои 
Мусаллаҳи Ҷумҳурии Тоҷикистон аз 
ҳисоби наваскарон марбут аст. Би-
ноан, ба дарки ин нукта, ки хизмати 
ҳарбӣ қарзи шаҳрвандӣ ва вазифаи 
муқаддаси ҳар як ҷавонмарди баору 

Ҳусейн Шойимардонов ҳамчун мутахассиси соҳаи бойторӣ дар чорабиниҳои 
ҷумҳуриявию байналмилалӣ иштирок намуда, аз ҷониби мутасаддиёни 

ин чорабиниҳо борҳо мавриди таърифу таҳсин қарор гирифтааст. Мавсуф, ин-
чунин дар курсҳои омӯзишии аз ҷониби Ассотсиатсияи бойторони Тоҷикистон 
бо номи «Бордоркунии сунъӣ ва бемориҳои гинекологии чорво», курси такми-
ли ихтисоси мутахассисони бойторӣ дар мавзуи «Беҳбудии сатҳи зиндагӣ ва 
бехатарии озуқаи аҳолии деҳот ба воситаи хизматрасонии босифати байторӣ» 
иштирок намуда, бо сертификат ва ифтихорномаҳо қадрдонӣ гардидааст. 

НАЌШИ БОЙТОРОН ДАР 
АФЗОИШИ САРШУМОРИ ЧОРВО

Ҳусейн Шойимардонов

Ӯ пас аз хатми Коллеҷи 
мазкур дар Маркази мубориза 
алайҳи бемориҳои ҳайвоноти 
ноҳияи Дӯстӣ ба ҳайси табиби 
ҳайвонот фаъолиятро оғоз ме-
намояд. Соли 2015 фаъолияти 
хешро дар вилояти Новосибир-
ски Федератсияи Русия идома 
дода, сатҳи дониши касбии 
хешро боло бардошта, алҳол 
ба сифати мудири минтақавии 
бойтории Ҷамоати деҳоти 
20-солагии Истиқлолияти 
Тоҷикистони  ноҳияи  Дӯстӣ  
фаъолият намуда истодааст.

Барои фаъолияти хубу са-
маранокаш ҳамчун мутахасси-
си соҳаи байторӣ на танҳо дар 
миёни сокинони ноҳия, балки 
дар миқёси вилоят ва ҷумҳурӣ 
низ соҳиби обрӯю эътибори 
баланд гардидааст. Мо бо ин 
мутахассиси соҳаи байторӣ 
мусоҳибае анҷом додем, ки фи-
шурдаи онро манзури хонанда-
гони нашрияамон мегардонем:

– Ҳусейн Шойимардонов, 
аз тарҷумаи ҳолатон маълум 
мегардад, ки Шумо ҳамчун 
бойтор-ҷарроҳ на танҳо 
дар ноҳияи Дӯстию вило-
яти Хатлон соҳиби обрӯю 
эътибор гардидаед ва кас-
би бойториро низ хуб ме-
донед. Мегуфтед, ки Шумо 
кадом намуди ҳайвонҳои 
беморро ҷарроҳӣ мекунед?

– Ман бештар ҳайвонҳое 
ба монанди асп, гов, гӯсфанд, 
буз, саг, гурба ва ғайраро, ки 
барои соҳибонашон басо ази-
занд ва ба бемориҳои гуногун 
гирифтор шудаанд, ҷарроҳӣ 
мекунам. Аксаран сокинони 
ноҳияи Дӯстӣ ва ноҳияҳои 
атрофи он, ки бо бемор шу-
дани ҳайвоноти калон ва май-
даи шохдор ба ман муроҷиат 
мекунанд, ҷарроҳӣ мекунам 
ва шукри Худо, ки то ба имрӯз 
ягон амалиётам бебарор 
анҷом наёфтааст. 

– Каме дар бораи тарзи 
ташхиси ҳайвони бемор ва ё 
дигар корҳои пешазҷарроҳӣ 
маълумот медодед?

– Пеш аз амалиёти ҷар-
роҳиро анҷом додан, ҳайвони 
беморро аввал ташхис наму-
да, бемориашро аниқ мекунам. 
Агар ҷарроҳӣ зарур бошад, 
ҷойи ҷарроҳиро аз мӯйҳои 
бадани ҳайвон покиза карда, 

баъдан ба амалиёт мегузарам. 
– Фақат ба бемориҳои 

ҷарроҳишавандаи ҳайвонот 
машғулед, ё ки дигар наму-
ди бемориҳои чорворо низ 
табобат мекунед?

– Ман бештар ба ҷар-
роҳии ҳайвонҳои бемор 
машғулам, зеро дигар на-
муди бемориҳоро бойтори 
минтақавӣ худ табобат карда 
метавонад. Дар ҳолати ваз-
нин будани ҳолати ҳайвони 
бемор бойтори минтақавӣ 
маро барои ҷарроҳӣ кардан 
даъват менамояд. Баъзеҳо 
аз чунин усули наҷотдиҳӣ бе-
хабар монда, моли хушзоти 
беморшудаи худро забҳ меку-
над. Ҳол он ки мол ҳам мис-
ли инсон ба ҳар гуна беморӣ 
гирифтор мешавад ва роҳу 
усулҳои гуногуни табобат кар-
данаш ҳам мавҷуд аст.

– Ташхиси ҳайвоноти бе-
морро чӣ гуна мегузаронед?

– Ман бештар ташхиси 
ҳайвонотро тавассути пур-
сиш аз соҳиби мол, аз ҳолату 
ҳаракат ва ё шакли зоҳирии 
ӯ муайян мекунам. Агар за-
рурат пайдо шавад, баъ-
зе ҳайвоноти беморро дар 
ташхисгоҳи ноҳиявӣ ва ё 
вилоятӣ якҷоя бо бойтори 
минтақавӣ аз ташхис мегу-
заронем ва муайян мекунем, 
ки ҳайвон ба кадом намуди 
беморӣ гирифтор шудааст.

– Ин касбро дар Коллеҷи 
махсусгардонидашудаи но-
ҳиявӣ омӯхтаед ва ё ягон 
устоди дигаре низ ба шумо 
кумак расонидааст?

– Агар дониши назариявии 
ин касбро аз устодони 
Коллеҷи махсусгардонидашу-
даи ноҳияи Кӯшониён гириф-
та бошам, ҷарроҳӣ кардани 
ҳайвонҳоро амалан аз усто-
дам Мухтор Асроҷев, ки ҳоло 
нафақӯр мебошад, омӯхтаам. 
Инчунин, пас аз гузаштани 
курси такмили ихтисос нисбат 
ба ҷарроҳӣ кардани ҳайвонот 
шавқу ҳавасам бештар гар-
дид. Ёдрас менамоям, ки дар 
ҳаёт бароям воқеаи ҷолибе 
рух доду ман ин корро пе-
шаи ҳамешагии худ қарор до-

дам. Соли 2011 дар ноҳияи 
Шаҳринав курси такмили их-
тисоси бойторон баргузор гар-
дид ва ман ҳамчун мутахас-
сис дар он иштирок доштам. 
Дар ин семинари омӯзишӣ 
бойтори хориҷие дар ҳузури 
мо гурбаи бемореро ҷарроҳӣ 
карда,  ба  мо  нозукиҳои  ин 
касбро амалан фаҳмонида 
дод ва ин кор бароям хеле пи-
санд омад ва қарор додам, ки 
ҷарроҳи касбӣ шавам. 

– Шумо ҳамчун бойтори 
ҷарроҳ мегуфтед, ки беш-
тар кадом омилу сабабҳо 
боиси бемории ҳайвонот 
мегарданд?

– Бештари вақт аз бе-
аҳамиятии соҳибони чорво 
онҳо ҳамроҳи ғизо сим, банд, 
лата, оҳан, плёнка, устухон, 
мех ва ғайра маводи сахту 
ҳалнашавандаро истеъмол 
мекунанд, ки баъдан зарурати 
ҷарроҳӣ карда гирифтани он 
мавод пеш меояд. Баъзе со-
кинон чӣ хӯрдани ҳайвонҳои 
беморшудаашонро мегӯянд 
ва ё мо худ пас аз ташхису 
муоинаи клиникӣ онро муайя-
ну мушаххас мекунем.

–   Барои   пешгирӣ   наму-
дани чунин бемориҳо 
ба шаҳрвандон чӣ гуна 
тавсияҳо доданиед?

–  Ҳаминро       гуфтаниям,
ки мардум бояд пеш аз 
ғизодиҳии ҳайвонҳо ба тар-
киби хӯроки медодаашон 
бештар диққат диҳанд ва ё аз 
додани ғизоҳои омехта ҳазар 
намоянд. Хуб мебуд, ки нас-
ли калонсол барои ғизодиҳии 
ҳайвонот кӯдаконро вобаста 
накунанд ва худ бо меъёри 
муайян ба онҳо ғизо диҳанд.

– Ягон лаҳзаи ҷолибе аз 
амалиёти гузаронидаи хеш-
ро ёдрас мешудед?

– Чанд сол пеш гови хуш-
зоти сокини деҳаи Нурободи 
Ҷамоати деҳоти Деҳқонободи 
ноҳияи Дӯстӣ – Мурод Қосимов 
бемор шуда буд. Пас аз муои-
на кардани бойтори минтақавӣ 
- Панҷӣ Ҳаитов маълум гар-
дид, ки бинобар хеле бузург 
будани гӯсола гов онро та-
валлуд карда наметавонад. 

Баъдан бойтор ба соҳиби гов 
мефаҳмонад, ки гӯсоларо 
фақат бо усули ҷарроҳӣ кар-
дан гирифтан мумкин аст. Бой-
тори минтақавӣ маро барои 
ҷарроҳӣ кардани гов даъват 
кард ва барои бомуваффақият 
гузаштани ҷарроҳӣ нобоваро-
на иброз дошт, ки «Ҳусейнҷон, 
ман масъулияти ин корро ба 
уҳдаи худ намегирам». Соҳиби 
чорво низ гуфт, ки «ман ин 
говро бо нархи хеле гарон ха-
ридаам ва барои наҷоташ чӣ 
коре лозим бошад, омодаам. 

Ҳамин тавр ҷарроҳӣ бо 
муваффақият анҷом ёфт. 
Вазни гӯсолаи таваллудшуда 
тахминан 37-40 килограмро 
ташкил медод. Ин амалиё-
ти аҷибро ман дар якҷоягӣ 
бо бойтори минтақавӣ ва 
писарам анҷом додам, 
ки ин дар ҳаётам воқеаи 
фаромӯшношуданӣ мебошад.

Лазҳаи дигареро ёдрас ме-
шавам, ки басо ҷолиб аст. Дар 
Ҷамоати деҳоти 20-солагии 
Истиқлолияти Тоҷикистон гови 
сокини деҳаи Шаҳринав - Дав-
рон Донаёров бемор мешавад 
ва ӯ бойтори минтақавиро ба-
рои муолиҷа даъват мекунад. 
Бойтор пас аз дидани чорво бе 
гузаронидани ташхис мегӯяд, 
ки гов ба бемории саратони 
гардан гирифтор шудааст ва 
тезтар қассобро барои забҳ 
даъват намояд. 

Соҳиби мол барои забҳи 
гов дилаш нашуда, маро ба-
рои табобати он даъват намуд. 
Пас аз ташхиси чорво муай-

ян кардам, ки гов дар батнаш 
гӯсолаи 7-моҳа дорад. Баъдан 
аз соҳиби гов пурсидам, ки оё 
то омадани ман ягон бойтори 
дигар онро дида буд? Ӯ ило-
ва кард, ки бойтори минтақавӣ 
омада дид ва гуфт, ки говро 
тезтар кушам, вагарна талаф 
ёфтанаш мумкин аст. Пас аз 
ташхис кардан маълумам гар-
дид, ки гов ба бемории актино-
микоз (захми гардан) гирифтор 
шудааст ва ба ҷарроҳӣ кардани 
он пардохтам. Пас аз ҷарроҳии 
яксоата гӯшти зиёдатии бо зар-
доб омехташударо аз гардани 
чорвои бемор бурида партоф-
там ва гов аз марг наҷот ёфт.

– Шумо асбобҳои ҷарро-
ҳӣ ва дигар намуди дору-
вориро, ки барои ҷарроҳии 
ҳайвонот хос мебошанд, чӣ 
гуна дастрас мекунед?

- Тавре, ки дар боло зикр 
кардам, шавқи ҷарроҳӣ кар-
дани ҳайвоноти бемор пас 
аз гузаштани курси такми-
ли ихтисос дар дилам пайдо 
шуд. Соли 2012 дар ҳамон 
курси аз ҷониби мутасаддиё-
ни Ассотсиатсияи бойторони 
Тоҷикистон доиргардида ба 
баъзе иштирокчиёни фаъол, 
аз ҷумла ба ман ҳам асбобҳои 
ҷарроҳикуниро инъом карда 
буданд ва то ҳанӯз онҳоро ис-
тифода мебарам ва эҳтиёташ 
мекунам. 

– Ташаккур барои суҳбат!

Суҳбаторо
Раҷабалӣ ХУДОЁРЗОДА

“Ҳамрози халқ”

Ҳамрози халқ
Ҳафтаномаи сиёсӣ - иттилоотӣ

Муассис: Кумитаи иҷроияи ҲХДТ 
дар вилояти Хатлон.

Сармуҳаррир: Зебо Бозорова

Аз соли 2003 нашр мешавад.
Таҳти рақами 627 дар Вазорати 
фарҳанги Ҷумҳурии Тоҷикистон 

ба қайд гирифта шудааст.

Ҳайати мушовара: Давлаталӣ Саид, раиси вилояти Хатлон, Фирӯза 
Шарифӣ, муовини раиси вилояти Хатлон, Саидзода Ҷамшед Ҳамро, 
раиси КИ ҲХДТ дар вилояти Хатлон.

Ҳайати эҷодӣ: Амонҷон Муҳиддинов, Ҷамолиддин Усмониён, 
Раҷабалӣ Худоёрзода Аҳлиддини Муборакшоҳ рӯзноманигор, Меҳроб 
Салимбеков, саҳифабанд.

Ба хотири чандандешӣ мақолаҳое низ чоп карда мешаванд, ки на 
ҳама вақт ҳайати эҷодии ҳафтанома ва КИ ҲХДТ дар вилояти Хатлон ба 
муҳтавои он мувофиқанд. Дастхат ва суратҳо ба муаллифон баргардо-
нида намешаванд.. Матолиби ҳафтаномаро дар дигар васоити ахбори 
омма танҳо бо нишон додани манбаъ метавон истифода кард.

Нишонии мо: шаҳри Бохтар, кӯчаи Айнӣ - 47, бинои Кумитаи 
иҷроияи ҲХДТ дар вилояти Хатлон, ошёнаи сеюм.

Телефонҳои мо: (8 3222) 2-12-12 

Сомонаи КИ ҲХДТ дар вилояти 
Хатлон: www.hkhdtkhatlon.tj

E-mail: 
info@hkhdtkhatlon.tj

Ҳафтанома дар чопхонаи 
нашриёти «Шарқи озод» бо 
теъдоди 21300 нусха нашр шуд.

С К А Н В О Р Д
    ТАВАҶҶУҲ!   ҒОЛИБРО ТУҲФА ИНТИЗОР АСТ!

Ҳар нафаре, ки аввалин шуда сканвордро дуруст пур карда, ба суроғаи дар поён дарҷшуда ё тариқи почтаи  электронии info@hkhdtkhatlon.tj  
расонад, соҳиби туҳфа  мешавад. Шахси ғолиб дар саҳифаи фейсбукии ҳафтаномаи "ҲАМРОЗИ  ХАЛҚ" низ муаррифӣ мегардад.

Аммо ба ҳар нафар имконияти дар як моҳ як маротиба иштирок дар озмун дода мешавад.

БИЁ, БИХАНДЕМ!

Як шаб Афандӣ берун ба-
ромада дар кунҷи ҳавлияш 
сиёҳии одамеро дид. Аввал 
як тарсиду баъд худро ба 
даст гирифта: Занак ҳо занак, 
милтиқа биёр! - гуён овоз дод. 

Занаш милтиқро овард, 
сиёҳиро парронд, ҳамсояҳо 
садои тирро шунида, хеста 

омада: Ҳа чӣ гап? - гуфта пурсиданд. Афандӣ гуфт, ки ба ҳавлияшон 
дузд даромад, ӯро парронд. Ҳама баробар рафта диданд, ки ҷомаи 
Афандӣ дар тор овехтагию ба миёнаш тир расида шикоф шудааст: 
занаш шуста овехта будааст. Афандӣ оҳи сабук кашида гуфт,: Хай-
рият, ки худам дар дарунаш набудаам, вагарна зинда намемондам.

* * * * * * * *
Писар ба модараш:
- Оча, келинатон аз ҳад гузаронда истодааст, бо картошка 

занам мегӯям?!
- Не, писарам, бо сабзавот задан убол аст, чойникро гир...

* * * * * * * *
- Дугонаҷон, имшаб номзадам бароям агар гул орад, 

ҳангоми гулро гирифтан чӣ гӯям?
- Вақте гулро мегирӣ, гӯй, "азизам худат гул ҳастӣ,чаро боз гул овардӣ"?
Номзади духтар омад, аммо вай мурғ овард. Духтар 

ҳангоми мурғро гирифтан гуфт:
- Азизам,худат мурғ ҳастӣ, чаро боз мурғ овардӣ?

* * * * * * * *
Шаб зани Афандӣ нолишкунон мегӯяд: «Хез охир ҳамин 

кӯдакро камтар ҷунбон, нимаш аз ман бошад, нимаш аз 
туст». Афандӣ оромона мегӯяд: «Ту ҳамон ними худатро 
ҷумбон ба ними ман корат набошад».

Аз саҳифаи фейсбукии "Дӯстон"

Ҷавоби сканворди ҳафтаномаи №15


